
BHARATH S AMACHAR DI G I TAL

13, నవంబర్ 2026, శుక్రవారం భారత్ సమాచార్

అమితాబ్ బచ్చ న్‌కు మరోసారి బాంబు బెదిరింపు.

భార‌త్ సమాచార్, జాతీయం : ముంబైలో మరోసారి
బాంబు బెదిరింపు కలకలం రేపింది. బాలీవుడ్ మెగాస్టా ర్

అమితాబ్ బచ్చ న్ నివాసమైన ‘జల్సా’తో పాటు ముంబై

మేయర్ కార్యాలయం, ఛత్రపతి శివాజీ మహారాజ్

అంతర్జాతీయ విమానాశ్రయాన్ని లక్ష్యంగా చేసుకుని

బెదిరింపు ఈమెయిల్ వచ్చింది. నవంబర్ 12న ఈ

సమాచారం వెలుగులోకి రావడంతో నగర భద్రతా

విభాగాలు అప్రమత్తమయ్యాయి. పోలీసులు, బాంబు

గుర్తిం పు, నిర్వీర్య బృందాలు రంగంలోకి దిగి ఈమెయిల్‌లో
పేర్కొన్న ప్రాంతాల్లో విస్తృ త తనిఖీలు చేపట్టాయి. ప్రాథమిక

తనిఖీల్లో ఎలాంటి అనుమానాస్పద వస్తువులు

కనిపించకపోవడంతో అధికారులు ఊపిరి పీల్చు కున్నారు.

తాజా బెదిరింపు ఈమెయిల్‌లో ముంబైలోని పలు

ప్రాంతాలతో పాటు కొన్ని బ్యాంకుల పేర్లు  కూడా ఉన్నట్లు

అధికారులు వెల్లడించారు. పంజాబ్ నేషనల్ బ్యాంక్‌కు
చెందిన కార్యాలయాలు, ఛత్రపతి శివాజీ మహారాజ్

విమానాశ్రయం, మహాలక్ష్మి రేస్‌కోర్స్, అమితాబ్ బచ్చ న్

నివాసం, మేయర్ కార్యాలయం వంటి ప్రాంతాలను

ప్రస్తావించినట్లు  వార్తా కథనాలు పేర్కొన్నాయి. ఈ

నేపథ్యంలో ఆయా ప్రాంతాల్లో భద్రతను మరింత కట్టు దిట్టం

చేశారు.

ముంబైలో ఇలాంటి బెదిరింపులు రావడం ఇదే తొలిసారి
కాదు. అక్టోబర్ 23న మేయర్ రీతూ తావ్డే  కార్యాలయానికి

వచ్చిన ఈమెయిల్‌లో అమితాబ్ నివాసంతో పాటు

గాయకుడు దిల్జీ త్ దోసాంజ్ కచేరీ జరిగే ప్రాంతం, కొన్ని

పాఠశాలలను లక్ష్యంగా చేసుకుంటామని హెచ్చ రించారు.

నవంబర్ 6న కూడా అమితాబ్ బచ్చ న్ ‘జల్సా’ బంగ్లా కు

బాంబు బెదిరింపు రావడంతో పోలీసులు తనిఖీలు
నిర్వహించారు. ఆ సందర్భాల్లోనూ అనుమానాస్పద

వస్తువులేవీ లభించలేదు.

వరుసగా వస్తున్న ఈ బెదిరింపు సందేశాల వెనుక ఎవరు

ఉన్నారనే కోణంలో ముంబై పోలీసులు దర్యాప్తు

కొనసాగిస్తున్నారు. ఈమెయిళ్ల మూలాలను గుర్తిం చడం,

వాటిని పంపుతున్న వ్యక్తుల వివరాలు సేకరించడంపై సైబర్

విభాగం దృష్టి పెట్టిం ది. తాజా తనిఖీల్లో ఎలాంటి ప్రమాదకర

వస్తువులు లభించకపోవడంతో ఈ హెచ్చ రికలు నకిలీవిగా
భావిస్తున్నారు. అయినప్పటికీ ప్రజల భద్రత దృష్ట్యా  కీలక

ప్రాంతాల్లో నిఘా కొనసాగుతోంది. అధికారిక దర్యాప్తు

పూర్తయ్యే వరకు బెదిరింపుల వెనుక ఉన్న వ్యక్తుల గురించి

స్పష్టత వచ్చే అవకాశం లేదు.

